
CPR-imut inatsisip allannguutaanut Kunngip peqqussutaata Kalaallit Nunaannut
atuutitinneqarnissaanik peqqussut pillugu Naalakkersuisut ogaasegaateqarnissaat pillugu
Inatsisartut aalajangiiffigisassaatut siunnersuut.

(Aningaasagarnermut Aatsitassanullu Naalakkersuisoq)

(Siullermeernera)

Uani pinegarpog CPR-imut inatsisip allannguutaanut Kunngip pgqussutaata

atuutinnegarnissaanik pegqussummut ogaaseqaateqgarnissag.

Dansit CPR-i pillugu inatsisaat nutarternegarmat inatsit annertusineqarpoq periarfissagalerluni
innuttaasut ataqginassutsimut aappariinnermullu tunngatillugu akerleriittogarnerani
siorasaarneqarsimasut, immikkut illersornegarsinnaanngornissaat.

Uuma peqqussutip akuersissutigineratigut aamma innuttaasut akerleriittogartillugu
pitsaanerusumik illersornegarsinnaanngussapput najugaasa tunniunnegartarnerat
illersornegarsinnaanngortussaammat pisortagarfiit allat CPR-inik nalunaarsuiffinnik atuisartut

eqgarsaatigalugit.

Nutarterineq innuttaasunut immikkut ikiornegartariagartutut politiinit nalilernegartunut
iluaqusiissaag sualummik nunami maani persuttaanerit kinguaassiutitigullu kanngutsaattuliorluni
pinerlunnerit amerlaneri eqgarsaatigalugu. Innuttaasut illersornegartut gitornaat aamma
allannguut aqqutigalugu illersornegartalissapput.

Taamatut ogaaseqarluta siunnersuutip appassaaneernegannginnerani siunnersuut

Aningaasagarnermut Ataatsimiititalimut innersuupparput.

